Ізгі жұмыс

2021 жылғы 6 қазан                                                                    Нұр-Сұлтан қ.

Қазақстан халқы Ассамблеясының Мәжілістегі депутаттық топтың көшпелі отырысы кезінде депутаттар Қазақстан-неміс орталығында болып қайтты. 


Орталықта ұйымдастырылған экскурсия барысында меймандар Қазақстан немістері тыныс-тіршілігіндегі тарихи маңызды кезеңдерімен, сондай-ақ «Возрождение» Қазақстан немістерінің бірлестігі» қызметінің негізгі бағыттарымен танысты. 

Орталықты ашуға бастамашылық еткен  – ҚР Парламенті Мәжілісінің депутаты, «Возрождение» Қазақстан немістерінің бірлестігі» қоғамдық қорының қамқоршылық кеңесінің төрағасы А. Рау Орталық және оның міндеттері туралы баяндап берді. Орталық қызметін қаржыландыру Германия Үкіметімен және жеке демеушілермен жүзеге асырылатынын айтты.



Нұр-Сұлтан қаласында Орталық құру туралы келісімге Қазақстан Президенті Қасым-Жомарт Тоқаевтың Германияға алғаш рет ресми іссапары кезінде 2019 жылғы желтоқсан айында қол қойылды. Орталық қызметі Қазақстан немістерінің этникалық бірегейлігін, мәдениеті мен ана тілін сақтауға бағытталған, сондай-ақ ол екі елдің іскерлік қоғамдастықтары үшін диалог алаңы болып табылады.

Отырыста неміс тілінің дамуы, неміс тілі оқытушыларын дайындау, газетке, Алматы қаласындағы неміс театрына қолдау көрсету мәселелеріне ерекше назар аудару қажеттігі айтылды. 


Сондай-ақ депутаттар демеушілердің күшімен жаңа салынып, ашылған Евангелия-Лютеран шіркеуінде болды.  
Бүгін Қазақстанда 180 мыңға жуық неміс тұрады. Олардың мүдделерін Қазақстан халқы Ассамблеясының аясында «Возрождение» Қазақстан немістерінің бірлестігі» қоғамдық қор және өңірлік ұйымдар білдіреді. Бірыңғай ұлтты қалыптастыруда және ұлтаралық келісімнің қазақстандық моделін көпшілікке танытуға «Возрождение» немістердің өңірлік қоғамдары Қазақстан халқы Ассамблеясымен және республикадағы Достық үйлерімен тығыз байланыс жасасып, айтарлықтай үлестерін қосып келеді.
Қазіргі таңда Германия Қазақстанның алдыңғы жақтағы экономикалық әріптестері қатарына кіреді. Шамамен 90% инвестициялар экономиканың шикізат емес секторына құйылып, 450-ге  жуық неміс кәсіпорны жұмыс істейді. Ынтымақтастық қайта өңдеу өнеркәсібі, құрылыс, көлік, байланыс, ауыл шаруашылығы, логистика сияқты салаларда іске асырылады. Республикадағы немістер, Германияда тұрып жатқан біздің отандастарымыздай, осы процестерде маңызды рөл атқарады. 
